
初学集·五言律诗（2） 
 

——《翰苑一室》（12） 
 

吴慧 
 

 
 

 
赠东柳  1945年春 
 

春不尽九日，从公于习家。襟怀涵古月，眉宇驻晴霞。杯满欢同冾，烛残诗尚
赊。谢生已心醉，何用劝榴花。 
 
 

赠孙七  1945年秋 
 

戎事羁孙楚，秋风尚异方。骅骝原绝足，猿鹤为迴肠。征伐乾坤久，游洄道路
长。相思注双鲤，何日抵清漳？ 
 
 

赠张文斋姊丈  1945年秋 
 

自与季鹰别，萧然襟满霜。秋风归思早，春树驻情長。共仰东山隐，谁怜南阮
狂？平生惟姊丈，休独不倾筐。 
 
 

九  日  1945年秋 
 

病里三秋过，篱边九日来。应思桔叶井，有负菊花杯。作赋诚奇矣，登台亦壯
哉！年底堪底说？唯感鬓容摧。 
 
 

道中作  两首  1945年冬 
 

寒风吹木末，离别意何如？海内休兵末？天涯作客初。烟波双去棹；星月一征
车。此际绛帏远，更谁知宰予？ 
 
岐路一分襟，云山望已深。八年家国恨，双泪弟兄心。日暮乱鸦定，风高孤雁
沉。昨宵灯下乐，惟待梦中寻。 

白鹭洲  1945年冬，至南京后作 
 

小有林亭趣，侭多山水看。迴舟惊鹭起，开户骇龙蟠。鸟语传红树，鱼罾挂赤
栏。他年好卜筑，终老钓江干。 
 
 
                        除  夕  （阳历除夕）1945年于南京 
 
今夕复何夕，他乡非故乡。空城潮打击，古寺月苍凉。一室青灯梦，谁家绿盞
狂？鸡鸣山下路，归去独凌霜。 
 
木落千山瘦，年侵百思加。人间谁免别？兵后我无家。短梦惊风叶，孤灯迷泪
花。如何除岁夜，相望抵天涯？（时兩人分处男女宿舍） 

